
SEMENTBETON QOPLAMALI AVTOMOBIL YO‘LLARINI QURISHDAGI
USTUVOR VAZIFALAR

Zafarov Olmos Zafarovich,
Mahmudov Doston Farhod o‘g‘li (Magistr)
(Jizzax politexnika instituti)

O‘zbekiston Respublikasi iqtisodiyotini rivojlanishining asosiy omillardan biri bu
rivojlangan, tashqi integratsiyalashgan va ichki birikkan avtomobil yo‘llari tarmog‘i
hisoblanadi. Bugungi kunda avtomobil yo‘llari tarmog‘ining rivojlanishi davlat
igtisodiyotida muhim ahamiyat kasb etmoqda. Keyingi yillarda “O°zbek milliy
avtomagistralini barpo qilish” avtomobil yo‘llari tarmog‘ini rivojlantirish va
takomillashtirish borasida Davlat yo‘l texnik siyosati olib borilmoqda.

O‘zbekiston Respublikasi milliy igtisodiyoti tarmoglarining bir maromda faoliyat
ko‘rsatishi va rivojlanishida transport kommunikatsiyalarining tutgan o‘rni va
ahamiyati begiyosdir. Shu munosabat bilan Prezident Shavkat Mirziyoyev rahbarligida
mamlakatimizda avtomobil yo‘llari tarmog‘ini rivojlantirishga alohida e’tibor
qaratilmoqda. O‘tgan yillar davomida bir qator keng miqyosdagi ishlar amalga
oshirildi. Buni zamonaviy talablarga javob beradigan avtomagistral yo‘llarni qurish,
xorijiy davlatlar bilan transport alogalarni o‘rnatish, yo‘l xo‘jaligiga zamonaviy
texnika va texnologiyalarni joriy gilish, bugungi kun talablariga javob beradigan yetuk
mutaxassislarni tayyorlash va ularning malakasini oshirish kabi muhim yo‘nalishlarda
ko‘rishimiz mumkin.

Mamlakatimizdagi yo‘llarni Transyevropa va Yevroosiyodagi yo‘llar bilan
tutashtirish hamda shu yo‘l bilan jahon portlariga chiqish bo‘yicha ishonchli gadamlar
qo‘yildi. Texnik ko‘rsatkichlariga ko‘ra, O‘zbekistondagi umumiy foydalaniladigan
avtomobil yo‘llari MDH davlatlari orasida oldingi o‘ringa chiqdi. Tarmoq muhandis-
texnik xodimlari qisqa muddatlarga yirik yo‘lo‘tkazgichlar, ko‘priklar, ko‘p tasmali
transport harakatiga mo‘ljallangan zamonaviy avtomagistrallar qurishni o‘zlashtirdilar.
Germaniya, Italiya, Shvetsiya, Rossiya, Janubiy Koreya, Yaponiya kabi davlatlardan
zamonaviy yo‘l-qurilish uskunalari va texnikalari keltirildi. Bularning natijasida
tarmoq rivojlanib, yo‘llarning ravonligi, avtomobillarning uzluksiz va xavfsiz
harakatlanishi ta’minlanmoqda.

Respublikamiz bargaror avtomagistral yo‘llari aloqasiga ega. Kelajakda
respublika hududi orqali 20 ta xalgaro transport yo‘nalishlari o‘tishi rejalashtirilgan.
Shu munosabat bilan umumiy foydalanishdagi avtomobil yo‘llari qurilishini yanada

rivojlantirish maqsadida O‘zbekiston Respublikasi Prezidenti Shavkat Mirziyoyev
2019-yil 2-oktabr kuni yo‘l xo‘jaligini rivojlantirish va ushbu sohaga investitsiyalarni
keng jalb qgilish masalalariga bag‘ishlangan yig‘ilish o‘tkazdi. Unda quyidagi fikrlarni
aytib o‘tdi:

- Mamlakatimizda jami yuklarning 98 foizi va yo‘lovchilarning 88 foizi
avtomobil yo‘llari orqali tashiladi. Keyingi yillarda yurtimiz eksportida tayyor
mahsulotlar ulushi ko*payib bormoqgda. Kelgusida uni yanada oshirish rejalashtirilgan.
Tovarlarni manzilga tez va sifatli yetkazish uchun esa rivojlangan yo‘l infratuzilmasi
kerakligi;

- Avtomobil yo‘llarini qurish yoki ta’mirlash ishlariga xalqaro tashkilotlar va
xususiy sheriklarni faol jalb qilish zarurligi ta’kidlandi. Jumladan, xalgaro va davlat
ahamiyatiga ega 1 ming 600 kilometr uzunlikdagi yo‘llarga doir 18 ta yirik loyihani
shunday hamkorlik asosida amalga oshirish bo‘yicha ko‘rsatmalar berildi;

- Ichki yo‘llarni ta’mirlashda hududlarning ishtiroki sezilmayotgani ko‘rsatib
o‘tildi. Moliya vazirligiga respublika byudjetidan fagat umumiy foydalanishdagi
yo‘llarga, ichki yo‘llarga esa mahalliy byudjetdan mablag® ajratish tartibini joriy qilish
vazifasi qo‘yildi;

- Xorijiy davlatlarda yo‘l xo‘jaligi sohasida davlat-xususiy sheriklik yaxshi
rivojlangani qayd etildi. Yo‘l bo‘yi infratuzilma obyektlarini berish orqali loyihalarga
investorlarni jalb qilish mumkinligi ta’kidlandi.

Umuman, avtomobil yo‘llari sohasini tubdan isloh qilish uchun manfaatdor
vazirlik va idoralar vakillaridan iborat ishchi guruh tuzib, 2020-2030-yillarda
avtomobil yo‘llarini rivojlantirish strategiyasini ishlab chiqish zarurligi ta’kidlandi. Bu
strategiyada, avvalo, avtomobil yo‘llarini boshgarish tizimini tubdan takomillashtirish
choralari belgilanadi.

Davlatimiz rahbari yo‘llar sifatini oshirishni loyihalashtirishdan boshlash
kerakligini ta’kidladi. Buning uchun loyiha tashkilotlarini ko‘paytirish, ularning
moddiy-texnika bazasini va kadrlar tarkibini kuchaytirish bo‘yicha ko‘rsatma berildi.
Germaniyalik hamkorlar bilan birgalikda avtomobil yo‘llari qurilishi sohasida qo‘shma
loyiha institutini tashkil etish, yurtimiz iglimi va gatnov xususiyatlarini hisobga olib,
yo‘l qurilishi sohasidagi normativ hujjatlarni tubdan qayta ko‘rib chiqish zarurligi qayd
etildi.

Shundan kelib chigib, O‘zbekiston Respublikasi Prezidentining 2019 yil 9
dekabrdagi "Yo‘l sohasini boshqgarish tizimini yanada takomillashtirish chora-tadbirlar
to‘g‘risida" gi PQ-4545-son Qarori gabul gilindi.

Sementbeton qoplamali yo‘llarni qurish 15-20 foizga qimmat bo‘lsada,
ekspluatatsiya muddati 2-3 baravar ko‘p va saqlash xarajatlari 3 baravar kam.

Shuningdek, bugungi kunda o‘zbek milliy avtomagistrali tarkibiga kiruvchi 2306
km uzunlikdagi avtomobil yo‘llarini qurish va qayta qurish ishlarini amalga oshirish
belgilangan bo‘lib, shundan 474 km uzunlikdagi I°toifali 4 ta gatnov tasmasidan iborat
sementbeton qoplamali yo‘l to‘shamalarini qurish ko‘zda tutilgan.

Shuning uchun bugungi kunda o‘zbek milliy avtomagistrali tarkibiga kiruvchi A-
380 «G‘uzor-Buxoro-Nukus-Beynov» avtomobil yo‘li va A-373 «Toshkent-O‘shy
avtomobil yo‘llarida to‘rt tasmali sementbeton qoplamasini qurish ishlari investitsiya
dasturlari asosida jadal sur’atlar bilan olib borilmoqda.

Respublikamizda sementbeton qoplamalarini qurish va ekspluatatsiya gilish
bo‘yicha bir gancha muammolarga duch kelinmoqda. Bu muammolarni bartaraf etish
magsadida ilmiy texnik asoslangan tavsiyalarni ishlab chigish uchun ilmiy tadgiqot
ishlarini olib borish bugungi kunda dolzarb ahamiyatga ega.

